
Haldâttâs iävtuttâs ovdâskoodán laahân kuáivuttâhlaavâ nubásmitmist 

IÄVTUTTÂS VÁLDUSISKÁLDÂS 

Iävtuttâsâst iävtutteh nubásmittemnáál kuáivuttâhlaavâ.  

Iävtuttâs vuáđđud uáiviminister Sanna Marin haldâttâsohjelm strategisii olesvuotân” Čiđđâneutraal já luándu 
maaŋgâhámásâšvuođâ torvejeijee Suomâ” já ton uulmán 8 ”Pyeredep kuáivuttuvâi pirâssuojâlem”. Taan iäv-
tuttâsâst ulmen lii oovdânpyehtiđ tagarijd pirâssuojâlem pyeredeijee njuolgâdusâid, moh lohtâseh 
kuáivuttâhlaavâ já pargo- já iäláttâsministeriö toimâsuárgán. 

Iävtuttâsâst láá meid västidâm huámmášuumijd, maid ovdâskode čálusist lii adelum Kaivoslaki Nyt -aal-
muglâšalgust. Toos lasseen tärkkilistáččii kuáivuttâhvirgeomâháá lopetooimâ meid asâttâstääsist, tondiet láá 
iävtuttâm váldásmitmijd adeliđ staatârääđi asâttâssáin täärhib njuolgâdusâid. 

Iävtuttâsâst iävtutteh páihálii tuhhiittetteevuođâ já vaikuttemmáhđulâšvuođâi pyeredem tiet, ete 
kuáivuttâhlove mieđettem iähtun lii kieldâ tuhhiittem kaava. Eereeb iärrás páihálii tuhhiittetteevuođâ já 
vaikuttemmáhđulâšvuođâi pyeredem várás iävtuttâsâst iävtutteh meid eres iäláttâsâi huámmášumán väldim 
tááláást čovgâdubbooht kuáivuttâhlaavâ miäldásii lopekuorâttâlmist. Iävtuttâsâst iävtutteh kiddoduv omâstei-
jee sajattuv pyeredem tiet já kuávlu ässei feerim hááitui kepidem tiet čovgim malmâuuccâmlove vyeimistor-
room juátkimân kyeskee iävttoid, eereeb iärrás eennâmomâsteijei mietâmâš vaattâm, ko malmâuuccâmlope lii 
lamaš vyeimist love ihheed. Toos lasseen iävtuttâsâst iävtutteh tiäđufinnimvuoigâdvuođâi pyeredem jyehi ive 
toollâmnáál ávus aalmugtilálâšvuođâi vievâst. Väridemnjuolgâdussáid iävtutteh maaŋgâid nubástusâid, eereeb 
iärrás väridemkuávlun kyeskee viäruluándulii máávsu anonväldim já väridemääigi uánidem.  

Pirâssuojâlem tääsi pyereedmân kuáivuttâhlaavâ miäldásii njuolgâdusaddelmist iävtuttâsâst iävtutteh nu-
bástusiävtuttâsâid, moi ulmen lii väldiđ huámmášumán enâdâhlijd já pirrâsân kyeskee sehe luándu 
maaŋgâhámásâšvuotân lohtâseijee koččâmušâid ovdiist nanosubbooht kuáivuttâhlaavâ miäldásii lo-
pekuorâttâlmist. Iävtuttâsâst iävtutteh meid nubástusâid kuáivuttâhlaavâ miäldásáid almos prinsiipáid eereeb 
iärrás, ete kuáivuttâhtooimâ puoh mudoin toimâhárjutteijee ana puoh kuávlust tiettum kuáivuttâhmineraalijd, 
maid toimâhárjutteijee puáhtá teknisekonomâlávt anneeđ. Lasseen iävtuttâs siskeeld tärkkilistmijd virge-
omâhái ráđádâllâmkenigâsvuotân lohtâseijee njuolgâdusaddelmân já almottemmonâttâllâm kiddoduv omâstei-
jee mietâmâššáin olášuttemnáál malmâucâmân. Iävtuttâsâst iävtutteh čovgim kuáivuttâhlaavâ miäldásii 
táhádâsnjuolgâdusaddelmân já nubástusâid kuáivuttâhtooimâ joskâmân kyeskee njuolgâdusaddelmân 
tienuuvt, ete kuáivuttuv steŋgim muddo muddoost váldoo huámmášumán kuáivuttâhtooimâ ääigi ovdiist 
pyerebeht já kuáivuttuv lopâlâš steŋgim tábáhtuvá ovdâsvástádâslávt.  

Iävtuttâsâst iävtutteh nubástusâid sämmilij vuoigâdvuođáid algâaalmugin kyeskee njuolgâdussáid, eereeb 
iärrás tärkkilistmijd love occee selvâttemkenigâsvuotân. Lasseen iävtuttâsâst iävtutteh tieđeetmân já uásálist-
mân kyeskee njuolgâdusâi uásild palgâsij sajattuv oovtnálásittem.  

Laavâ toimâm pyeredem várás iävtuttâsâst iävtutteh nubástusâid love sirdemân kyeskee njuolgâdusaddelmân, 
kuáivuttâhpanttâtiäđui almolâšvuotân kyeskee njuolgâdusaddelmân, kuáivuttâhtoimâttâsân kyeskee 
njuolgâdusaddelmân já haldâttâhpággunjuolgâdusaddelmân.  

Lopevirgeomâhái naavcâi uásild kuáivuttâhvirgeomâhâžân iävtutteh ive 2023 staatâ budjetân tárbulijd 
resursijd. 

Laahâ lii uáivildum puáttiđ vuáimán x.x.2022. 

 


